
Ромска Асоцијација за жени и млади „ЛУЛУДИ“  во 
периодот од ноември 2022 година до април 2023 година 
ја спроведува иницијативата именувана  „Младите имаат 
право на свој простор за спорт и рекреација”, поддржана 
во рамки на проектот „Поддршка на изборните реформи во 
Северна Македонија“ – проект на Владата на Швајцарија, 
имплементиран од Меѓународната фондација за изборни 
системи (ИФЕС).

Главна цел на проектот „Поддршка на изборните реформи во Северна Македонија“1 е поддршка на 
демократски и веродостојни изборни процеси што го олеснуваат политичкото учество и социјалната 
интеграција, овозможувајќи им на гласачите слободно да ги избираат своите претставници и да ги 
повикуваат на одговорност.

Проектните активности се дизајнирани да ја поддржат главната цел преку постигнување на следните 
три резултати: Резултат 1: Зајакнати институции спроведуваат фер и ефикасни изборни процеси. 
Резултат 2: Внатрешно демократизирани политички партии презентираат политики и изборни 
програми ориентирани кон граѓаните. Резултат 3: Граѓаните бараат одговорност од политичките 
партии и избраните претставници.

Главна цел на иновативната иницијатива „Младите имаат право на свој простор за спорт и 
рекреација“ е актуелизирање на прашањето за простор за спорт и рекреативни активности во 
општината Шуто Оризари, односно спортската сала - простор кој веќе е предвиден и каде веќе е 
изграден објект кој не е во функција. Темата на локалниот мониторинг се активностите на општината 
за ставање во функција на изградената спортска сала. Потребно е да се утврди зошто и покрај 
изграден објект нема отворање и ставање во функција и чија одговорност е моменталната состојба. 
Граѓаните, особено младите жители на општината имаат право на простор за спорт и рекреативни 
активности. Постоење и функционирање на простор за спортски и рекреативни активности е од 
битно значење за локална заедница, бидејќи дава можности граѓаните да организираат различни 
видови на настани, да се формираат спортски и рекреативни клубови кои влијаат позитивно на 
личен развој на индивидуата, но и развивање на колективен развој во општината.

1 https://electoralreforms.mk/en/

Целта на истражувањето е да се направи сеопфатна анализа која ќе 
ја анализира состојбата со изградената спортска сала во општина 
Шуто Оризари. Притоа, истражувањето придонесе во сознавање на 
перцепциите на локалната заедница за мониторираното прашање, да 
се увиди дали постапувањето кон проблемот/ решението од страна 
на локалната самоуправа е на задоволително ниво, дали е во процес 
на имплементација, воедно да се идентификуваат можностите или 
причините за (не)функционалноста на спортската сала во општина Шуто 
Оризари, а со тоа и артикулирање на потребите на локалната заедница 
по ова прашање. Податоците од ова истражување  треба да придонесат 
кон поттикнување и изнаоѓање можни решенија. 

За потребите на истражувањето интегративна методологија, која вклучува :  

Десктоп истражување - Анализа на официјални документи и јавно достапни информации

Секундарната анализа на податоци вклучува анализа на клучни документи, програми, одлуки на 
локалната самоуправа, изјави од/на медиуми, добиени одговори од доставени барања за пристап 
на информации од јавен карактер, и други истражувања вклучувајќи: усвоени програми на 
општина Шуто Оризари каде е предвидено или може да биде предвидена спортската сала на о. 
Шуто Оризари (ЛЕР, Програма за урбано планирање, Програма за спорт и рекреација, Стратегија за 
млади на о.Шуто Оризари,  постоечки проекти наменети за спортската сала)

Спроведување на теренско истражување 

Анализа на ставови, информираност, идентификувани проблеми и предизвици, институционален 
пристап, преку изготвени два прашалника наменети за:

• локалната заедница на општина Шуто Оризари

• надлежни институции и тела на општина Шуто Оризари

Целта на прашалниците беше да се согледаат ставовите, мислењата и потребите  на локалното 
население на општина Шуто Оризари во однос на спортската сала, локалните и национални 
институции. Прашалниците се состојат од 14 до 19 прашања, дел прашања од отворен тип и дел 
затворени прашања со неколку алтернативи за одговори. Добиените податоци се искористени 
само за целта на истражувањето. 

ПРАШАЛНИК НАМЕНЕТ ЗА НАСЕЛЕНИЕТО

Со цел да се добијат релевантни и валидни податоци предвидени беа одговорени прашалници од 
најмалку 194 жители на општина Шуто Оризари, притоа сразмерно опфаќајќи граѓани од различни 
профили (жени, мажи, млади, студенти, ученици, возрасни, вработени, невработени, приматели на 
социјална помош, членови на социјални, спортски клубови во општината, итн).

Прашалникот е поделен на 3 дела: општи демографски податоци, запознаеност со проблематиката 
и потребите на населението, и предлози за подобрување на моменталната состојба по однос на 
спортската сала. 

Целна група: граѓани - жители на општина Шуто Оризари, на возраст од 15 до 62 години, од машки 
и женски пол, вработени, невработени, и други профилни карактеристики. 

Географски фокус на истражувањето: општина Шуто Оризари, Скопје. 

ПРАШАЛНИК НАМЕНЕТ ЗА ЛОКАЛНИТЕ ВЛАСТИ И НАДЛЕЖНИ ИНСТИТУЦИИ

Прашалникот за институциите беше дистрибуиран откако истите беа мапирани заедно со 
проектниот тим, доставен по мејл, или пополнет на договорена средба во вид на интервју.

Географски фокус:општина Шуто Оризари, Скопје. 

Целна група: Советот на општината Шуто Оризари, градоначалникот и стручните служби во 
општината кои имаат надлежност за наведениот проблем. Секундарна целна група (доколку се 
појави потреба): градот Скопје и неговите стручни служби кои имаат надлежност за наведениот 
проблем, Агенцијата за млади и спорт. 

Генерално, истражувањето се спроведе со користење на 2 алатки, врз основа на различниот профил 
и капацитетот на граѓаните/ корисниците, и тоа: Анкети лице в лице и Анкета преку Интернет – 
електронските анкети. Од причина што анкетите дистрибуирани преку Интернет имаат ограничена 
вредност кога станува збор за истражување затоа што пристапот до Интернет не е подеднаков кај 
сите делови од населените, особено кај повозрасната популација која се соочува со потешкотии со 
ракување со електронски уреди, мобилни телефони, користење на Интернет и слично, како и кај 
голем дел од социо-економските загрозени семејства кои не поседуваат соодветни уреди и/или 
пристап до Интернет и онлајн содржини. 

Временска рамка за спроведување на истражувањето:

• Десктоп истражување: декември, 2022г. 

• Теренско истражување: декември 2022г. - јануари 2023г. 

Целта на истражувањето е да се направи сеопфатна анализа која ќе 
ја анализира состојбата со изградената спортска сала во општина 
Шуто Оризари. Притоа, истражувањето ќе придонесе во сознавање 
на перцепциите на локалната заедница за мониторираното прашање, 
да се увиди дали постапувањето кон проблемот/ решението од страна 
на локалната самоуправа е на задоволително ниво, дали е во процес 
на имплементација, воедно да се идентификуваат можностите или 
причините за (не)функционалноста на спортската сала во општина Шуто 
Оризари, а со тоа и артикулирање на потребите на локалната заедница 
по ова прашање. Податоците од ова истражување ќе придонесат кон 
поттикнување и изнаоѓање можни решенија. Врз основа на анализата на 
податоците и изведените заклучоци подготвени се препораки како можни 
решенија за надминување на детектираните предизвици. 

Општина Шуто Оризари е една од 10те општини 
на градот Скопје, која се наоѓа во северниот дел 
од градот, на површина од 7.48 км      2

Шуто Оризари почнува да се развива кон крајот на 1963, почетокот на 1964 година, со населување на 
првите жители, претежно Роми. Со постепено обликување на населбата, Општината Шуто Оризари 
почнува да добива изглед на урбанизирано приградско соседство. Со тек на време населбата се 
здобива со свои административни и културни институции. Во 1996 година Шуто Оризари заедно со 
двете села околу него – Горно и Долно Оризари, формираат самостојна административна единица – 
општина Шуто Оризари. Општина Шуто Оризари е првата општина во светот со мнозинско ромско 
население. Градоначалник на општината од ноември 2017 година е господин Курто Дудуш.1  Шуто 
Оризари е единствената ромска општина каде што е сконцентрирано најголем дел од вкупното 
ромско население. Согласно спроведениот Попис 2021 година, во општина Шуто Оризари 25 726 
е вкупно резидентно население, односно 12 958 мажи и 12 768 жени. Според изјаснувањето за 
етничката припадност, 906 Македонци , 8 828 Албанци, 73 Турци,11 267 Роми, 8 Срби, 54 , и Бошњаци, 
и 21+ други неспомнати.2

Стратешки цели на општината3 

1. Одржлив економски развој

• Подобрување на квалитетот на услугите на јавната администрација

• Поддршка на развојот на мали и средни претпријатија (МСП)

• Подобрување на бизнис опкружувањето

• Привлекување на инвестиции

• Зголемување на вработувањето

2. Подобрување на квалитет на живеење преку образование, здравствена и социјална 
заштита, култура и спорт

• Подобрување на квалитетот на предшколското, основното и средното стручно образование

• Подобрување на здравствената заштита

• Подобрување на социјалната заштита

• Проширен обем со културна содржина

• Подообрување на условите за спорт и рекреација

3. Подобрување на инфраструктура и заштита на животна средина

• Уредување и користење на просторот во склад со изготвената планско урбанистичка 
документација

• Развиена и подобрена сoобраќајна инфраструктура

• Изградба на атмосферска канализација

• Приклучување и подобрување на канализацијата за санитарни отпадни води

• Подобрување на водоводната мрежа

• Уредување и озеленување на јавните површини и заштита на животната средина

• Управување со отпад и чистење на диви депонии

2 Извор: официјална веб-страница на општина Шуто Оризари ( https://sutoorizari.gov.mk/ )
3 Државен завод за статистика на Р.С.Македонија
4 Извор: официјална веб-страница на општина Шуто Оризари ( https://sutoorizari.gov.mk/ )

Десктоп Анализа

За потребите на секундарната анализа на податоци, заедно со 
проектниот тим и тимот на млади мобилизатори беа разгледувани 
јавно достапните информации на следните канали: официјална 
веб-страница на општина Шуто Оризари, официјални профили 
на социјалните мрежи - Фејсбук фан страница на општина Шуто 
Оризари, официјални медиуми (ТВ, пишани и онлајн медиуми, 
веб портали), по што се пристапи кон обработка на податоците и 
добивање на резултати од спроведеното десктоп истражување.  

Изградбата на спортската сала во општина Шуто Оризари е започнато уште во 2015 година кога бил 
креиран план за изградба и поставен камен темелник.4  Во јануари, 2019 година на официјалната 
веб-страница на општина Шуто Оризари е објавен Проект за изградба на нова спортска сала,5 
во кој биле инволвирани:  Агенцијата за млади и спорт на Р. Северна Македонија, Општина Шуто 
Оризари, Евроконсалтинг ДОО Скопје и Изведувач – Ф-ка Карпош А.Д.-Скопје. Објектот се изведува 
во согласност со проектната техничка документација- Изградба на Спортска Сала. Од тогаш до 
денес нема официјални јавни известувања и информации за известување на граѓаните до каде е 
процесот со целокупната изградба, функционалност и пуштање во употреба на спортската сала 
која е наменета за граѓаните на Шуто Оризари. 

Јавно објавени и достапни информации на официјалната веб-страница на општината за програмата, 
односно за моменталната состојба со спроведувањето на планот и предвидените активности за 
пуштање во употреба и функционалноста на изградената спортска сала во општина Шуто Оризари 
нема. Исто така, и на веб-страниците на Град Скопје и Агенцијата за млади и спорт нема информации 
во однос на спортската сала во општина Шуто Оризари. 

Од таа причина, беа подготвени и доставени официјални барања за пристап до информации од 
јавен карактер до општината на Шуто Оризари, и до двете политички партии ДОМ и ЛДП кои во 
изборната локална кампања ја формираа коалицијата Одлучно за Промени од кои беше поддржана 
кандидатурата на актуелниот градоначалник на општина Шуто Оризари, Курто Дудуш. Целта на 
доставеното барање беше да се разгледа изборната програма на тековниот градоначалник при 
неговата кандидатура на локалните избори 2021 година и да се утврди дали спортската сала е 
вклучена и предвидена. 

Како одговор од доставеното барање, од страна на Либерално Демократската Партија  беше добиена 
и разгледана изборната програма на Курто Дудуш како кандидат на локалните избори спроведени 
во 2021 година, т.н. „Програма со предлог идеи и проекти за развој на општината Шуто Оризари 
за период 2021 - 2025 година“. Имено, во програмата најнапред се презентирани реализираните 
проекти и активности од градоначалникот Курто Дудуш во мандатниот период 2017-2021 каде меѓу 
другото е наведено изработка на основен проект за уредување на екстериерот и партерно решение 
околу новата спортска сала. Во програмата како планирани активности и проекти за периодот 2021-
2025 година се наведени бројни планови и заложби за унапредување и развивање на спортско-
рекреативниот живот во општината,  а конкретно за спортската сала наведена планирана активност 
е „Реализација на проектот за партерно уредување и пуштање во употреба на новата спортска сала, 
со што ќе се овозможи спортување и рекреирање на населението“.6  Согласно добиените резултати 
се потврдува дека ставањето во функција на изградената спортска сала и нејзина употребливост од 
страна на граѓаните е едно од дадените ветувања при изборната кампања во 2021 година. 

4 Извор: ТВ портал Сител : https://sitel.com.mk/izgradbata-vo-makedonija-se-intenzivira-za-edna-godina-vmro-dpmne-izgradi-povekje-od-sdsm-za-12
5  Извор: официјална веб-страница на општина Шуто Оризари: http://bit.ly/3lx5HJ3
6 Извадок од изборната програма на Курто Дудуш 2021-2025 година

Согласно одговорите од доставените барања за пристап до информации од јавен карактер од 
службата на општина Шуто Оризари утврдено е следното:

Усвоени Програми од Советот на општина Шуто Оризари за 2022 година:

• Програма за урбано планирање

• Програма за комунални дејности

• Програма за заштита на животната средина и природата

• Програма за управување со отпад

• Програма за спроведување на општи мерки за заштита на населението од заразни болести

• Оперативен план за заштита и одбрана од поплави

• Оперативен план за зимско одржување на локални улици

• Програма за заштита и спасување, противпожарна заштита и управување со кризи

• Програма за култура, културни манифестации и творештво

• Програма за спорт и рекреација

• Програма за социјална заштита

• Програма за локален економски развој

Општина Шуто Оризари нема усвоено Стратегија за млади 2022 година

Имено, активности планирани по однос на спортската сала во Шуто Оризари се предвидени во 
Програмата (Ф) Урбано планирање на општина Шуто Оризари за 2022 година, Потпрограма „ФА“. 
Поточно наведено е партерно решение на дворот на новата Спортска сала.

Во периодот на спроведување на истражувањето, во медиумите а и на официјалната веб-страница 
на Град Скопје беше објавена вест за склучување на меѓуопштинска соработка на Град Скопје со 
општина Шуто Оризари.7 Имено, градоначалничката на Град Скопје Данела Арсовска потпиша 
договор со градоначалникот на општина Шуто Оризари, Курто Дудуш, меѓу другото и за партерното 
уредување на спортската сала. Согласно потпишаниот договор проектите по налог на Град Скопје 
ќе ги изведе јавното претпријатие Улици и патишта Скопје.8   

НАОДИ ОД ТЕРЕНСКО ИСТРАЖУВАЊЕ СО НАДЛЕЖНИ ЛОКАЛНИ ИНСТИТУЦИИ, ТЕЛА 
И ЗАСЕГНАТИ СТРАНИ

Прашалникот наменет за институции, тела и засегнати страни по прашањето за функционалноста 
и употребливоста на спортската сала во општина Шуто Оризари е поделен во два дела: општи 
информации за испитаникот и дел на сет од прашања наменети за моменталната состојба 
со спортската сала. Прашалникот се состои од вкупно 14 прашања и беше дистрибуиран до 
градоначалникот на општина Шуто Оризари, претседателот на Советот на општина Шуто Оризари 
и до Град Скопје. 

На прашањата ги дадоа следните одговори:

7 https://javnaadministracija.mk/2022/10/21/grad-skopje-meguopshtinska-sorabotka-so-opshtina-shuto-orizari/
8 Извор: официјална веб-страница на Град Скопје: https://skopje.gov.mk/mk/vesti/2019/21102022/

Одговорот од градоначалникот на општина 
Шуто Оризари е дека сеуште немаат објавено 
информации за статусот на проектот за 
спортската сала. Советот на општина Шуто 
Оризари се изјасни дека ова прашање не е во 
нивна надлежност. 

Градоначалникот на општина Шуто Оризари 
одговори потврдно на прашањето, додека 
Советот на општина Шуто Оризари се изјасни 
дека ова прашање не е во нивна надлежност. 

01 02
Дали вашата институција/надлежно 
тело има јавно објавено информации 
за статусот на проектот наменет за 
спортската сала во општина Шуто Оризари 
и нејзино непречено функционирање и 
употребливост, и каде?

Дали граѓаните на Шуто Оризари 
досега беа вклучени од Ваша страна 
во креирањето на план, програма, 
иницијативи за покренување на 
функционалноста и отвореност на 
спортската сала во о.Шуто Оризари?

Одговорот на градоначалникот на општина 
Шуто Оризари е дека сеуште немаат, а Советот 
на општина Шуто Оризари се изјасни дека ова 
прашање не е во нивна надлежност.

Согласно одговорот добиен од 
градоначалникот на општина Шуто Оризари, 
во моментот се вршат градежни работи за 
пристапен пат и патеки, партерно уредување, 
зелени површини и паркинг простор околу 
салата. 

Советот на општина Шуто Оризари се изјасни 
дека ова прашање не е во нивна надлежност.

03 04
Кои се механизмите кои вашата 
институција/надлежно тело ги користи за 
да обезбеди вклученост на граѓаните за 
спортската сала во о.Шуто Оризари? Дали 
се одржани јавни собири, дебати и форуми 
во однос на прашањето? 

Дали изградбата и опремувањето на 
Спортската сала во општина Шуто 
Оризари е целосно завршена? Доколку 
НЕ Е целосно завршена (внатрешно 
и надворешно уредена), ве молиме 
наведете во која фаза е изградбата и 
опремувањето, како и тековни и идни 
планови)

Одговорот на градоначалникот на о.Шуто 
Оризари е дека недостига некој од основните 
предуслови за спортската сала да е во функција/
отворена за користење. 

 Советот на општина Шуто Оризари се изјасни 
дека ова прашање не е во нивна надлежност.

05
Зошто спортската сала во Шуто Оризари 
сеуште не е во функција/отворена за 
користење од страна на граѓаните? 

Тоа што сеуште не е пуштена во употреба, 
оштетување на салата од страна на неодговорни 
граѓани, оштетени врати и прозори, дури и 
една тешка кражба. 

07
Кои се предизвиците со кои се соочува 
вашата институција/надлежно тело по 
однос на ова прашање?

Одговорот на градоначалникот истакнува дека 
сите спортски друштва во општината се вклучени. 
Додека, претседателот на Советот на о.Шуто 
Оризари потврдува дека интерес од страна на 
граѓаните на Шуто Оризари е присутен. 

Од страна на градоначалникот е наведено 
дека е преземено се она што имаше можност 
општината да преземе. 

Одговорот на претседателот на Советот 
на о.Шуто Оризари истакна дека она што е 
преземено е ставање на прашањето околу 
спортската сала како точка на дневен ред 
во една од седниците одржани, како и 
разгледување на опциите за отворање на 
повеќенаменска спортска сала во општината. 

08 09
Според Вас, дали граѓаните покажуваат 
интерес и самоиницијативност за учество 
во одлуките за соодветно функционирање 
на спортската сала во о.Шуто Оризари, 
преземаа некоја иницијатива и слично?

Што е превземено од ваша страна во однос 
на решавање на прашањето за спортската 
сала во Шуто Оризари, односно за нејзино 
непречено и соодветно функционирање 
и употребливост? 

Одговорот на градоначалникот истакнува дека 
сите спортски друштва во општината се вклучени. 
Додека, претседателот на Советот на о.Шуто 
Оризари потврдува дека интерес од страна на 
граѓаните на Шуто Оризари е присутен. 

10
Според Вас, дали граѓаните покажуваат 
интерес и самоиницијативност за учество 
во одлуките за соодветно функционирање 
на спортската сала во о.Шуто Оризари, 
преземаа некоја иницијатива и слично?

Под одговорност на општината Шуто Оризари 
е одговорот на градоначалникот, додека пак 
одговорот на Советот на о.Шуто Оризари е дека 
сеуште нема јавно примопредавање од страна на 
владата односно од Агенцијата за млади и спорт. 

06
Под чија надлежност е ставањето во 
употреба на спортската сала во Шуто 
Оризари? 

НАОДИ ОД ТЕРЕНСКО ИСТРАЖУВАЊЕ СО НАСЕЛЕНИЕ НА ОПШТИНА ШУТО ОРИЗАРИ

Прашалникот кој се однесува на локалното население е поделен на 3 дела: општи демографски 
податоци, запознаеност со проблематиката и потребите на населението, и предлози за подобрување 
на моменталната состојба по однос на спортската сала.  Се состои од вкупно 19 прашања, од 
отворен тип на кои може да се даде одговор според свое мислење и прашања од затворен тип 
каде испитаниците може да одговорат со некое од предложените одговори или пак да дополнат. 
Прашалникот беше дистрибуиран онлајн и спроведен на терен, по случаен избор на испитаници. 

Прашалникот го пополнија вкупно 200 жители 
на општина Шуто Оризари, од кои 53% од машки 
пол, а 47% од женски пол.

53% 47%

Најголем број од испитаниците вкупно 125 се 
на возраст од 16 - 29 (62.5%) , 54 испитаници се 
од 30 - 50 години (27%), и 21 испитаници се на 
возраст над 50 години (10.5%). 

16-29

30-50

над 50

Од вкупниот број на испитаници, најголем број 
односно 98% се изјасниле како Ром/ка, 1,5% од 
испитаниците се изјаснија како Албанец/ка, 0,5% 
се изјаснија како Македонец/ка, а 3 испитаници 
не ја изразија својата етничка припадност. 

Роми

Македонци
Албаннци

неопрeделени

график 1. Пол

график 2. Возраст

график 3. Етничка припадност
18



Во однос на образовниот статус, 30% (60) од испитаниците се со завршено средно образование, 
23,5% (47) од испитаниците се со завршено основно образование, 22,5% (45) испитаници се 
средношколци односно во тек на средно образование, 9% (18) се со незавршено основно 
образование, 8,5% (17) се студенти односно во тек високо образование, и 6,5 % (13) се со завршено 
високо образование. 

средно

високо

основно

незавршено основно

студенти

средношкилци

график 4. Образовна структура

На прашањето Дали во Шуто Оризари има изградена спортска сала, 40% или вкупно 80 од 
испитаниците одговориле со Да, истиот број на испитаници, 40% или вкупно 80 од испитаниците 
одговориле со Не знам, а дури 20%, или 40 испитаници, одговориле со Не. На испитаниците кои 
одговорија потврдно на прашањето Каде се наоѓа спортската сала? не сите можеа да се изјаснат 
точно за локацијата на спортската сала, односно дел ја искажаа точната локација на која се наоѓа 
спортската сала, но голем дел спортската сала ја поистоветуваат со салите на основните училишта 
и во средното училиште во Шуто Оризари, некој од одговорите се дури дека спортската сала се 
наоѓа во спортскиот центар или спортското игралиште.

график 5. Дали во Шуто Оризари има изградена спортска сала?

да

незнам

не

На прашањето Дали некогаш си ја користел/а 
спортската сала? Дури 143 испитаници 
одговориле со Не, 28 испитаници одговориле 
Понекогаш, 12 одговориле Да, често, 14 
одговориле со Не знам, а останатите одговориле 
дека немаат информации односно не знаат 
дека спортската сала ја има или дека може да се 
користи. 

график 6. Дали некогаш си ја користел/а спортската сала?

не

да

незнам

понекогаш

На испитаниците (вкупно 40) кои одговориле дека 
некогаш ја користеле спортската сала, односно 
одговориле со Да, понекогаш или Да, често, им 
беа поставени сет од три прашања со цел да се 
согледа нивното задоволство од употребливоста 
на спортската сала. Имено, на прашањето Дали 
си задоволен/на од внатрешноста на спортската 
сала, 60% или 24 испитаници одговориле 
со Да, додека 30% односно 12 испитаници 
одговориле дека се делумно задоволни, а само 
10% или 4 испитаници одговориле дека не се 
задоволни од внатрешноста на спортската сала.  
Во однос на прашањето дали се задоволни од 
надворешноста на спортската сала, 45% или 
18 испитаници одговорија со Да, 30% или 12 
испитаници одговориле со Делумно, а 25% или 
10 испитаници одговориле со Не. На прашањето 
Дали спортската сала е соодветно функционална, 
70%  (28) од испитаниците одговориле потврдно, 
20% (8) од испитаниците одговориле негативно, 
а само 10% (4) од испитаниците одговориле со 
Не знам. 

график 6.1. Дали си задоволен/на од внатрешноста на спортската сала?

60% 30% 10%

30%

10%

график 6.2. Дали си задоволен/на од надворешноста на спортската сала?

да делумно не

да не незнам

25%45%

да не делумно

график 6.3. Дали спортската сала е соодветно функционална?

20%70%

график 6. Дали некогаш си ја користел/а спортската сала?

график 6.1. Дали си задоволен/на од внатрешноста на спортската сала?

график 6.2. Дали си задоволен/на од надворешноста на спортската сала?

график 6.3. Дали спортската сала е соодветно функционална?

Од вкупниот број на испитаници (вкупно 160) кои претходно одговориле негативно односно дека 
не ја користеле спортската сала, не биле информирани за спортската сала или не знаат, им беа 
поставени сет од две прашања со цел да се согледаат причините за неупотребливост на спортската 
сала. 

На прашањето Образложи зошто досега не си ја користел/а спортската сала во Шуто Оризари? 
испитаниците имаа можност да селектираат повеќе одговори. Имено, најголем број од испитаниците  
дури 56,8% одговориле поради тоа што не е отворена, како други поголеми причини се истакнати: 
надворешната неуреденост (одговориле 14,4%) , не се чувствуваат комфорно (22,5%), а помал број 
од испитаниците како причини наведоа: нема услови или нечисто, се наплаќа за влез, не е безбедно, 
не знаат дека има спортска сала за користење.

Последователно, на прашањето дали испитаниците преземаа нешто за подобрување на состојбата 
со спортската сала, дури 151 од испитаниците одговорија дека не презедоа ништо, 3 испитаника 
се изјаснија дека пријавија/се обратија до Советот на општината, по 2 испитаника се обратија/
пријавија кај Градоначалникот на општината или пријавиле/се обратиле до Град Скопје, само 1 
испитаник се обратил до општинските служби. 

график 7. Зошто досега не си ја користел/а спортската сала во Шуто Оризари?

60%

0        20                           40                          60                            80                       100

58,75%не е отворена

0        20                           40                          60                            80                       100
14,4%не се 

чувствувам 
комфорно

0        20                           40                          60                            80                       100
6,8%нема услови

0        20                           40                          60                            80                       100
1,8%не е безбедно

0        20                           40                          60                            80                       100
6,8%нечисто

0        20                           40                          60                            80                       100
7,7%се наплаќа

влез

0        20                           40                          60                            80                       100
22,5%надворешна 

неуредност 
немам пристап 

На прашањето Дали сте информирани дека 
според програмата на општината треба да се 
отвори и да се стави во функција спортска сала?, 
дури 61% од испитаниците одговорија дека 
не се информирани, 35,5% од испитаниците 
одговориле потврдно дека се информирани, а 
3,5% од испитаниците одговориле со Не знам.

61% 35,5%

график 8. Дали си задоволен/на од надворешноста на спортската сала?

не се 
информирани

се информирани

5,5%

не знаат

Испитаниците кои одговориле потврдно, односно оние кои претходно се изјаснија дека се 
информирани дека според програмата на општината треба да се отвори и да се стави во функција 
спортска сала, им беше побарано да наведат од каде ја имаат добиено информацијата. Најголем 
број од испитаниците ги наведоа социјалните мрежи како извор на добиените информации 
(36,1%),  29,9% преку Медиуми (ТВ, веб портали, радио), нешто помалку од општината (24,7%), 
од невладините организации (18,6%),  од спортските клубови (23,7%),  останатиот мал процент 
одговориле од младите, родители и дека не знаат.

На прашањето  Дали мислиш дека граѓаните во 
Шуто Оризари имаат доволно простор за спорт 
и рекреација?, дури 106 испитаници одговориле 
со Не, односно сметаат дека граѓаните на Шуто 
Оризари немаат доволно простор за спорт и 
рекреација а само 94 испитаници одговориле 
потврдно.

На прашањето пак, Дали мислиш дека младите 
во Шуто Оризари имаат доволно простор за 
спорт и рекреација?, 107 одговориле со Да, а 93 
испитаници одговориле со Не. 

53% 47%

не да

график 9. Дали граѓаните во Шуто Оризари имаат доволно 
простор за спорт и рекреација?

53,5% 46,5%

не да

график 10. Дали младите во Шуто Оризари имаат доволно 
простор за спорт и рекреација?

график 8. Дали си задоволен/на од надворешноста на спортската сала?

график 9. Дали граѓаните во Шуто Оризари имаат доволно 
простор за спорт и рекреација?

На прашањето под реден број 12, од испитаниците беше побарано да споделат свое мислење 
за нивото на одговорност на релевантните институции и тела за одржување и соодветно 
функционирање на спортската сала во Шуто Оризари, односно да оценат според дадено скалило. 
Согласно добиените одговори од испитаниците најмногу има одговорност Градоначалникот на 
општина Шуто Оризари, а по него следи и Советот на општина Шуто Оризари. Граѓаните сметаат дека 
Град Скопје, Советот на млади на о.Шуто Оризари имаат голема одговорност по ова прашање, како 
и политичките партии и Советот на Град Скопје ја делаат одговорноста подеднакво со останатите, 
додека Агенцијата за млади и спорт, странските донатори и Владата имаат помала одговорност или 
воопшто немаат никаква одговорност по ова прашање. 

На самиот крај од прашалникот беше отворен простор за граѓаните, односно испитаниците, да 
искажат свое мислење доколку не било опфатено во претходно поставените прашања или да дадат 
дополнителен коментар доколку имаат. Поголемиот дел од дадените коментари и дополнителни 
мислења се во насока на повикување поголема ангажираност од политичарите, градоначалникот 
на општина Шуто Оризари и Град Скопје за обезбедување подобра иднина, креирање можности 
за здрав живот на младата популација, воспоставување и овозможување еднаков пристап на 
сите граѓани во спортската сала и спречување на секаков вид на манипулации, злоупотреби 
и неовластени наплаќање за користење на салата,  доуредување на спортската сала во најбрзо 
време како и постојано одржување на истата, да се работи повеќе во информирање и насочување 
на младите кон стекнување и негување на здрави навики.

Од вкупниот број на испитаници (вкупно 160) кои претходно одговориле негативно односно 
На прашањето, Дали според тебе граѓаните во Шуто Оризари имаат потреба од отворена и 
фунцкионална спортска сала ?, висок процент од испитаниците односно 86% одговориле со Да, а 
само мал дел 14% од испитаниците одговориле негативно. 

да

не

график 11. Дали според тебе граѓаните во Шуто Оризари имаат потреба од отворена и фунцкионална спортска сала ?

Истражувањето покажува дека граѓаните на општина Шуто Оризари 
немаат доволно информации околу тековните проекти и планови 
на општината. Првичен предизвик е парцијално функционалната 
официјална веб-страница на општината Шуто Оризари која навидум 
не е ажурирана од 2017 година.  

Имено, десктоп истражувањето го потврдува истото и поради недоволно или немањето на јавно 
достапни информации за проектот наменет за спортската сала во општина Шуто Оризари беше 
нужно да се достават барања за пристап до информации од јавен карактер. Од доставените 
барања, општинската служба ги достави сите побарани информации од каде е увидено дека и 
покрај неажурноста на веб-страницата сепак општината има воспоставено годишна програма и 
усвоени програми, проекти и планови, вклучително и за спортската сала. Поточно од добиените 
документи, со усвоената Програма за урбано планирање и уредување за 2022 година, е планирано 
спроведување на План за партерно уредување на Спортската сала во општина Шуто Оризари. 
Делувањето на општината по ова прашање е потврдено и со потпишаниот договор за партерно 
уредување со општината на Град Скопје.

Согласно спроведеното теренско истражување со граѓани жители на Шуто Оризари можеме 
да заклучиме дека протокот на информации на општината не достигнува до населението и тоа 
придонесува обземање на граѓаните од одредени нивни граѓански права за користење на јавни 
добра и услуги. Ова се потврдува со добиениот податок дури 141 испитаници кои одговориле дека 
не ја користат спортската сала.  Како и 123-те граѓани кои одговориле дека не се информирани 
дека според програмата на општината треба да се отвори и да се стави во функција спортската 
сала. Разочарувачки е и фактот дека граѓаните иако се соочуваат со предизвици и потешкотии во 
однос на информираност, употребливост и користење на спортската сала не преземаат никаков 
чекор ниту акција за актуелизирање на прашањето како и поттикнување на некакво решение, 
индивидуално или пак колективно како заедница. 

Сепак, мора да се истакне дека оние граѓани кои се информирани и запознаени со можностите за 
користење на спортската сала, иако согласно истражувањето се во мал број, истите укажуваат дека 
се прилично задоволни од внатрешноста на салата, но и ја истакнуваат потребата од надворешното 
уредување на спортската сала. 

За поздравување е и свесноста на граѓаните за важноста на спортот, спортските активности кај 
младите и промовирањето и негување на здрави навики, она што недостига е поттик и храброст 
на граѓаните да се мобилизираат и да ги истакнат моменталните предизвици со кои се соочуваат 
во моментот во општината Шуто Оризари, како и да се активираат во креирањето и изнаоѓање на 
трајни и одржливи решенија. 

Целосно спроведување со сите градежни активности околу спортската сала, што е во надлежност на 

Град Скопје, и општина Шуто Оризари будно да ја прати реализацијата на одредбите од договорот со 

Град Скопје, со цел завршување на активностите во дадените рокови како и конечно исполнување 

на сите услови за отворање на спортската сала. 

Поголема информираност на граѓаните од страна на општината за тековните програми, планови и 

проекти и нивните процеси.

Поголема ажурност и транспарентност на општината Шуто Оризари.

Воведување систем на редовно информирање преку јавно достапни канали за граѓаните 

(официјална веб-страница на општината, официјални канали на социјалните мрежи на општината).

Општина Шуто Оризари да креира правилник за употреба на спортската сала.

Воспоставување и овозможување еднаков пристап на сите граѓани во спортската сала и спречување 

на секаков вид на манипулации, злоупотреби и неовластени наплаќање за користење на салата.

Поголема вклученост и ангажираност на останати засегнати страни и тела како Град Скопје и 

Агенција за млади и спорт.

Креирање стратегија за одржливост на спортската сала (Град Скопје и Агенцијата за млади и спорт 

да придонесе кон одржливоста на спортската сала, креирање на fund raising привлекување на 

донации). 

Спроведување информативна кампања за граѓаните на општина Шуто Оризари од областа на спорт, 

здрави навики и здрав живот.

Прашалник за институции, тела и засегнати страни

Ромска Асоцијација за жени и млади „ЛУЛУДИ“ за потребите на иницијативата “Младите имаат 
право на свој простор за спорт и рекреација”, финансиран во рамки на проектот „Поддршка на 
изборните реформи во Северна Македонија“ - проект на Владата на Швајцарија, имплементиран од 
Меѓународната фондација за изборни системи (ИФЕС), спроведува анализа за идентификување на 
моменталната состојба на спортската сала во општина Шуто Оризари и нејзината употребливост.

Целта на истражувањето е да се направи сеопфатна анализа која квалитативно и квантитативно ќе ја 
анализира состојбата со изградената спортска сала во општина Шуто Оризари. Притоа,истражувањето 
ќе придонесе во сознавање на перцепциите на локалната заедница за мониторираното прашање, 
да се увиди дали постапувањето кон проблемот/ решението од страна на локалната самоуправа 
е на задоволително ниво, дали е во процес на имплементација, воедно да се идентификуваат 
можностите или причините за (не)функционалноста на спортската сала во општина Шуто Оризари, 
а со тоа и артикулирање на потребите на локалната заедница по ова прашање. Податоците од ова 
истражување ќе треба да придонесат кон поттикнување и изнаоѓање можни решенија.

За потребите на истражувањето и исполнување на целта, Ве замолуваме за Ваше учество и придонес 
со пополнување на Прашалникот во прилог.  Потребно време за пополнување на прашалникот е 
околу 10 минути.

Ви благодариме за вашето издвоено време и учество!

*Овој прашалник е изработен во рамките на проектот „Поддршка на изборни реформи” на Владата на 
Швајцарија, имплементиран од Меѓународната фондација за изборни системи (ИФЕС). Искажаните 
ставови, мислења и содржини во овој прашалник не мора да ги отсликуваат ставовите на донаторот, 
проектот или имплементаторот. #CHinMK

Име и презиме на лицето кое пополнува 

Наведете ја институцијата/ надлежно тело од која сте 

 Наведете ја Вашата позиција во институцијата/ надлежното тело

1. Дали вашата институција/надлежно тело има јавно објавено информации за статусот на проектот 
наменет за спортската сала во општина Шуто Оризари и нејзино непречено функционирање и 
употребливост, и каде? Доколку е можно приложете линкови.

 2. Дали граѓаните на Шуто Оризари досега беа вклучени од Ваша страна во креирањето на план, 
програма, иницијативи за покренување на функционалноста и отвореност на спортската сала во 
о.Шуто Оризари?

• Да

• Не

• Друго:  

3. Кои се механизмите кои вашата институција/надлежно тело ги користи за да обезбеди вклученост 
на граѓаните за спортската сала во о.Шуто Оризари? Дали се одржани јавни собири, дебати и 
форуми во однос на прашањето?                                                                                                                 

4. Дали изградбата и опремувањето на Спортската сала во општина Шуто Оризари е целосно 
завршена? Доколку НЕ Е целосно завршена (внатрешно и надворешно уредена), ве молиме наведете 
во која фаза е изградбата и опремувањето, како и тековни и идни планови)

5. Зошто спортската сала во Шуто Оризари сеуште не е во функција/отворена за користење од 
страна на граѓаните? 

• Пoради недостаток на средства во буџетот на општината

• Проектот не е повеќе приоритет 

• Проектот е во стагнација

• Стопирано поради инспекција и сл.

• Недостига некој од основните предуслови

• Друго (Ве молиме наведе што):                                                                                            

6. Под чија надлежност е ставањето во употреба на спортската сала во Шуто Оризари?  

*Под ставање во употреба се подразбира дали спортската сала е функционална, отворена и 
достапна за непречено и слободно користење за сите жители на Шуто Оризари.

7. Кои се предизвиците со кои се соочува вашата институција/надлежно тело по однос на ова 
прашање?

8. Според Вас, дали граѓаните покажуваат интерес и самоиницијативност за учество во одлуките за 
соодветно функционирање на спортската сала во о.Шуто Оризари, преземаа некоја иницијатива и 
слично?  

9. Што е превземено од ваша страна во однос на решавање на прашањето за спортската сала во 
Шуто Оризари, односно за нејзино непречено и соодветно функционирање и употребливост? 

10. Дали Вие сметате дека непреченото и соодветно функционирање и употребливоста на 
спортската сала во општина Шуто Оризари е од големо значење за граѓаните на општината?

11. Доколку имате дополнителен коментар, наведете

Прашалник наменет за граѓани

Ромска Асоцијација за жени и млади „ЛУЛУДИ“ за потребите на иницијативата “Младите имаат 
право на свој простор за спорт и рекреација”, финансиран во рамки на проектот „Поддршка на 
изборните реформи во Северна Македонија“ - проект на Владата на Швајцарија, имплементиран од 
Меѓународната фондација за изборни системи (ИФЕС), спроведува анализа за идентификување на 
моменталната состојба на спортската сала во општина Шуто Оризари и нејзината употребливост.

Целта на прашалникот е да се согледаат ставовите, мислењата и потребите  на локалното население 
на општина Шуто Оризари, кое ќе ја анализира состојбата со изградената спортска сала во општина 
Шуто Оризари. Притоа,истражувањето ќе придонесе во сознавање на перцепциите на локалната 
заедница за мониторираното прашање, да се увиди дали постапувањето кон проблемот/ решението 
од страна на локалната самоуправа е на задоволително ниво, дали е во процес на имплементација, 
воедно да се идентификуваат можностите или причините за (не)функционалноста на спортската 
сала во општина Шуто Оризари, а со тоа и артикулирање на потребите на локалната заедница 
по ова прашање. Податоците од ова истражување ќе треба да придонесат кон поттикнување и 
изнаоѓање можни решенија.

Географскиот фокус: општина Шуто Оризари, Скопје.

Целна група: граѓани - жители на општина Шуто Оризари, на возраст од 15 до 62 години, од машки 
и женски пол, вработени, невработени, студенти, ученици, и други профилни карактеристики. 

*Овој прашалник е изработен во рамките на проектот „Поддршка на изборни реформи” на Владата на 
Швајцарија, имплементиран од Меѓународната фондација за изборни системи (ИФЕС). Искажаните 
ставови, мислења и содржини во овој прашалник не мора да ги отсликуваат ставовите на донаторот, 
проектот или имплементаторот. #CHinMK

1. Возраст

• 6-29

• 30-50

• 50+

2. Пол

• Машко

• Женско

3. Вашата етничка припадност е:

• Ром/ка

• Македонец/ка

• Албанец/ка

• Босанец/ка

• Турчин/ка

• Влав/хиња

• Друго:_________________________________________

4. Степен на образование

• Незавршено основно образование

• Основно образование

• Во тек средно образование

• Завршено средно образование

• Во тек високо образование

• Завршено високо образование

5. Дали во Шуто Оризари има изградена спортска сала?

• Да

• Не

• Не знам

( Доколку одговори со ДА на претходното прашање)

5.1. Каде се наоѓа спортската сала?

6. Дали некогаш си ја користел/а спортската сала?

• Да, често

• Понекогаш

• Не

• Не знам

(Доколку одговори со ДА на претходното прашање)

6.1. Дали си задоволен/на од внатрешноста на спортската сала?

• Да

• Не

• Делумно

6.2. Дали си задоволен/на од надворешноста на спортската сала?

• Да

• Не

• Делумно

6.3. Дали спортската сала е соодветно функционална?

• Да

• Не

• Не знам

(Доколку одговори со Не, Не знам на претходното прашање (бр.6))

7. Образложи зошто досега не си ја користел/а спортската сала во Шуто Оризари? 

(За Анкетарот, пр:нема услови, не е отворена, не е безбедно, нечисто, се наплаќа за влез, поради 
надворешна неуредност немам пристап, идат само мажи/девојки, и сл., пријавил во општината, до 
советот, до град скопје, итн.)

• не е отворена

• нема услови

• не е безбедно

• нечисто

• се наплаќа за влез

• поради надворешна неуредност немам пристап (калив пат, нема асфалт, нема осветлување)

• не се чувствувам комфорно

• Друго: ________________________________________

8. Дали превзема нешто за подобрување во однос на тоа?

• пријавив во општинската служба

• пријавив/ се обратив до градоначалникот

• пријавив/ се обратив  до Советот на општината

• пријавив/се обратив до службата на Град Скопје

• пријавив/се обратив до Советот на Град Скопје

• пријавив/се обратив до политичка партија

• Не презедов ништо

9.  Дали сте информирани дека според програмата на општината треба да се отвори и да се 
стави во функција спортска сала?

• Да

• Не

• Друго____________________________________________

10. Доколку ДА,  наведете од каде ја имате добиено информацијата

• Од Општината

• Од Невладини организации

• Од Спортски клубови

• Преку Социјални мрежи

• Преку Медиуми (ТВ, веб портали, радио)

• Друго ___________________________________________

11. Дали мислиш дека граѓаните во Шуто Оризари имаат доволно простор за спорт и рекреација? 

• Да

• Не 

12. Дали мислиш дека младите во Шуто Оризари имаат доволно простор за спорт и рекреација? 

• Да

• Не 

13. Дали според тебе граѓаните во Шуто Оризари имаат потреба од отворена и фунцкионална 
спортска сала ? 

• Да

• Не

14.  На скала од 1 до 5 , според твое мислење означи колкава е одговорноста за одржување и 
соодветно функционирање на спортската сала во о.Шуто Оризари?

(1=воопшто нема одговорност, 2= нема одговорност, 3= ја дели одговорноста подеднакво со 
останатите, 4= има голема одговорност, 5= најмногу има одговорност)

1
воопшто нема 
одговорност

2 
нема 
одговорност

3
ја дели 
одговорноста 
подеднакво 
со останатите

4
има голема 
одговорност

5
најмногу има 
одговорност

Градоначалникот 
на Шуто Оризари

Советот на 
Шуто Оризари
Советот на Млади 
на о. Шуто Оризари
Градоначалничката 
на Град Скопје
Советот на Град 
Скопје
Агенција за млади и 
спорт
Странски донатори
Владата
Политичките партии
Друго (наведи што):

15. Напишете доколку имате дополнителен коментар околу спортската сала во општина Шуто 
Оризари?

__________________________________________________________________________________
__________________________________________________________________________________
__________________________________________________________________________________

